
Rezime/Abstract

Magistarski rad pod naslovom »Uloga internog nadzora u otkrivanju i sprečavanju prevara i grešaka u poslovanju
preduzeća«, urađen je na 133 stranice A4 formata, od čega se 121 stranica odnosi na osnovni tekst, 5 stranica na popis
korištene literature, te 3 stranice na popis 24 slike i 26 tabela. Predmetni rad strukturiran je tako da, pored uvoda,
zaključnih razmatranja, popisa korištene literature, popisa slika i tabela, sadrži pet dijelova u kojima se vrši razrada i
dokazivanje postavljene centralne istraživačke hipoteze i istovremeno realizuju opšti i operativni ciljevi istraživanja. U
popisu korištene literature navodi se 106 različitih izvora (knjige, publikacije, izvještaji i članci, magistarski radovi,
zakonska regulativa, te brojne Internet stranice). Funkcija nadzora je najvažnija funkcija za efikasnu prevenciju i suzbijanje
prevare. Nadzor može imati različite forme i može biti izvršen od strane mnogih unutar i izvan organizacije, pod
sveukupnim rukovodstvom Nadzornog odbora. Zadatak internog nadzora je ispitivanje pravilnosti i otklanjanje
nepravilnosti u poslovnim procesima. Interni nadzor obuhvata interne računovodstvene kontrole, administrativne kontrole i
internu reviziju. U procesu revizije finansijskih izvještaja problematika otkrivanja prevara i grešaka sve više dobiva na
značaju. To zahtjeva da, prilikom planiranja i obavljanja revizorskih postupaka i procjenjivanja i izvještavanja o rezultatima
tih postupaka, revizor razmotri rizik od materijalno značajnih i pogrešnih iskaza sadržanih u finansijskim izvještajima koji
nastaju uslijed prevare ili greške. Polazeći od toga predmet rada jeste istraživanje uloge internog nadzora u otkrivanju
prevara i grešaka te identifikovanje mogućih mjera za povećanje efikasnosti u otkrivanju istih. Shodno tome, opšti cilj
istraživanja odnosi se na produbljivanje i generiranje znanstvenih spoznaja o mjerama za povećanje efikasnosti internog
nadzora u otkrivanju prevara i grešaka u poslovanju preduzeća. Ključne riječi: greške, interne kontrole, interna revizija,
interni nadzor, međunarodni revizijski standardi, prevar

